
20/04/2016 

 
Cyf: CSG55 

Honiad bod y Cyngor wedi gosod 

arwyddion uniaith Saesneg ar flaen 

tai Rhes Victoria, Llanberis  

 

Cadarnhawyd nad y Cyngor oedd yn gyfrifol am yr 

arwyddion, ac nad oedd perchnogion y tai wedi ceisio 

unrhyw ganiatâd i roi arwyddion o’r fath i fyny. 

 

Derbyniwyd yr ateb a chaewyd yr achos heb ymchwiliad.  

10/05/2016 

 
Cyf: CSG67 

Honiad i'r Cyngor annog hysbysebu 

trwydded eiddo yn Saesneg 

 

Cadarnhawyd nad cyfrifoldeb y Cyngor yw gosod gofynion 

iaith hysbysebu, ond yn hytrach mai cyfrifoldeb yr 

unigolyn sydd yn gwneud cais yw sicrhau bod hynny yn 

cael ei wneud yn briodol.  Cyfeiriwch at gŵyn CI1602 isod 

am fwy o wybodaeth. 

Camau pellach:  

Canllawiau a chyngor a roddir i ymgeiswyr yn cael ei 

adolygu. Ystyried darparu brawddeg dempled fydd yn 

cyfeirio’r cyhoedd at wefan y Cyngor lle bydd crynodeb 

ddwyieithog ar gael o unrhyw gais. 

 

Derbyniwyd yr ateb a chaewyd yr achos heb ymchwiliad. 

 

CWYNION UNIONGYRCHOL AM WASANAETH NEU YN YMWNEUD Â PHOLISI IAITH Y 
CYNGOR 
 

DYDDIAD CWYN YMATEB. 
 

14/04/2016 

 
Cyf: CI1602 

Derbyniwyd cwyn gan y AS Liz 

Saville Roberts bod aelod o’r 

cyhoedd wedi derbyn cyngor gan 

swyddog o’r Uned Drwyddedu i 

hysbysebu trwydded eiddo yn 

uniaith Saesneg yn y wasg.  

 

Ymchwiliwyd i’r mater a chanfod bod camddealltwriaeth 

am y cyngor a roddwyd.  Cafwyd cyngor cyfreithiol hefyd er 

mwyn egluro union rôl a chyfrifoldeb y Cyngor yn y mater. 

Esboniwyd yn yr ymateb i’r AS nad oes gan y Cyngor rym i 

orfodi unigolyn i hysbysebu mewn un iaith neu’r llall, ac 

mai’r cyngor a roddir fel rheol yw hysbysebu yn 

ddwyieithog yn y wasg er mwyn osgoi unrhyw heriau a 

chamddealltwriaeth.  Yn y pen draw, dewis yr unigolyn yw 

iaith hysbysebu. 

 

Camau pellach: 

Mae’r uned drwyddedu yn ystyried addasu geiriad y 

canllaw a roddir i ymgeiswyr er mwyn galluogi hysbysebu 

uniaith os mai dyna ddewis yr unigolyn. Gallai gynnwys 

cymal neu frawddeg dempled, i’w gosod ar waelod unrhyw 

hysbyseb cyhoeddus, fyddai yn cyfeirio’r cyhoedd at wefan 

y Cyngor lle bydd crynodeb ddwyieithog ar gael o unrhyw 



gais. 

 

20/04/2016 

 
Cyf: CI1604 

Derbyniwyd llythyr gan Gyngor 

Cymuned Llanystumdwy yn mynegi 

pryderon am ddefnydd priodol o'r 

Gymraeg - ymwneud â pheiriannau 

tocynnau parcio heb opsiwn 

Cymraeg ac ymatebion i’r Cynllun 

Adnau wedi eu cofnodi yn ôl trefn 

yr wyddor Saesneg yn hytrach na’r 

Gymraeg. 

 

Roedd yr adran Reoleiddio eisoes yn ymwybodol o’r 

broblem gyda’r peiriannau tocynau, ac yn anfodlon gyda’r 

sefyllfa. Adroddwyd eu bod yn trafod gyda’r cwmni 

darparu i weld oes posib newid y peiriannau.  

 

Esboniwyd nad oedd y drefn yr oedd yr ymatebion yn 

ymddangos yn y rhestr ymatebion i’r Cynllun Adnau yn 

ganlyniad camgymeriad unigolyn ond yn hytrach yn 

ganlyniad defnyddio systemau Microsoft Access wrth 

allforio’r wybodaeth o’r gronfa ddata ganolog. Nid yw 

Access ar hyn o bryd yn caniatáu dosbarthu yn ôl trefn yr 

wyddor Gymraeg.  

Mae’r adran wedi cysylltu gydag adran TG y Cyngor a hefyd 

gyda’r cwmni sydd yn berchen ar feddalwedd y gronfa 

ddata ganolog er mwyn gweld oes ffordd o gael 

gwybodaeth ar y ffurf a ddymunir, heb orfod defnyddio 

Access yn y dyfodol. 

 

20/06/16 Cyf: CI1605 

Derbyniwyd cwyn gan 

Gynghorydd, ar ran Cyngor Ysgol 

Rhiwlas, yn nodi bod hyfforddwyr 

nofio'r pwll nofio ym Mangor yn 

siarad Saesneg gyda nhw mewn 

gwersi. 

 

Anfonwyd ymateb at y Cynghorydd gan Uwch Reolwr y 

gwasanaeth yn diolch i’r cynghorydd am dynnu sylw at y 

mater ac yn gofyn i bennaeth yr ysgol gysylltu yn 

uniongyrchol gyda’r gwasanaeth i roi mwy o wybodaeth.  

Nid oes yr un o’r staff sydd yn cynnal gwersi nofio yn y 

Ganolfan ym Mangor yn methu â siarad Cymraeg, ac 

felly bydd angen cael manylion pellach am achosion ac 

enghreifftiau penodol o fethiant i gynnig gwasanaeth 

Cymraeg llawn er mwyn mynd i’r afael a’r broblem.  

Camau pellach:  

Mae gwybodaeth bellach wedi ei dderbyn gan yr ysgol a 

bydd y Swyddog Datblygu Iaith yn trafod camau pellach 

gyda’r Uwch Reolwr.   

 

   

 


